
Кириш 

Бугун жадаллик билан кечаётган рақамлашув жараёни “янги иқтисодиёт”ни вужудга келтирди. 

Халқаро амалиётга юзланадиган бўлсак, ҳозирги кунда рақамли иқтисодиёт электрон тижорат ва 

хизматлар соҳаси билан чекланиб қолмай, балки ҳаётнинг ҳар бир жабҳасига, хусусан, соғлиқни 

сақлаш, фан-таълим, қурилиш, энергетика, қишлоқ ва сув хўжалиги, транспорт, геология, кадастр, 

архив, интернет-банкинг ва бошқа соҳаларга жадал кириб бормоқда ва уларнинг ҳар бирида ўзининг 

юқори самараларини бермоқда. Давлат ўз фуқаролари учун электрон хизматлар кўрсатиши ва электрон 

маҳсулотларни таклиф этиши — бу рақамли иқтисодиётнинг асосий қисми ҳисобланади.   

Бугунги инновацион технологиялар асрида рақамли иқтисодиётни ривожлантириш бўйича изчил 

чора-тадбирлар амалга оширилмоқда, давлат органлари ва бошқа ташкилотларда электрон ҳужжат 

алмашинуви ҳамда жисмоний ва юридик шахсларга хизмат кўрсатиш учун электрон тижорат 

тизимлари босқичма-босқич жорий этилмоқда. Ўзбекистон Республикаси Президенти 

Ш.Мирзиёевнинг “Рақамли иқтисодиётни ривожлантириш мақсадида рақамли инфратузилмани янада 

модернизация қилиш чора-тадбирлари тўғрисида”ги қарори, шунингдек, 2020 йил 5 октябрдаги 

“Рақамли Ўзбекистон стратегиясини тасдиклаш ва уни самарали амалга ошириш чора-тадбирлари 

тўғрисидаги” Фармони орқали мамлакатимизда рақамли иқтисодиётга ўтишнинг долзарблигини 

кўрсатди. Барча соҳа ва тармоқнинг рақамлаштириш лозимлиги долзарб масала бўлиб қолди.  

Мавзуга доир адабиётларнинг таҳлили 

J. Howkins “The Creative Economy: How People Make Money from Ideas” номли китобида "креатив 

иқтисодиёт" тушунчаси маданий, бадиий ва инновацион маҳсулотлар ва хизматларни яратадиган 

шахслар ва корхоналар бирикмаси сифатида таърифланади.[2] N.Negroponteнинг 1995 йилда чоп 

этилган “Being Digital” номли китобида эса сўнгги ўн йилликларда рақамли технологияларни жорий 

этиш бўйича тадқиқотлар ўтказилиши ёритилган.[1]. Y.Benkler “The Wealth of Networks: How Social 

Production Transforms Markets and Freedom” хамда “Digital Economy” деб номланган илмий ишларида 

келтирилган концепцияларига кўра, замонавий алоқа технологиялари турли минтақалар 

мутахассисларининг ҳаракатларини биргаликда ишлашга имкон беради деб атаган.[3] Узбек 

олимларидан С.С.Гулямов ва бошқалар “Raqamli iqtisodiyotda blokcheyn texnologiyalari” номли ўқув 

қўлланмада ҳамда илмий ишларида рақамли иқтисодиёт – бу ўзига хос назария бўлиб, унинг ўрганиш 

объекти, ахборотлашган жамият ҳисобланади. Рақамли иқтисодиёт назарияси ўз ривожланишининг 

бошланғич давридир, чунки цивилизациянинг рақамли ахборот босқичига ўтиши бир неча ўн йил 

аввалгина бошланганлигига тўхталган.[4]  

Таҳлил ва натижалар 

Замонавий шароитларда иқтисодиёт тармоқлари ўзгариши, бу жараённинг рақамлашуви, 

мобиллашуви, соҳага сунъий интеллектнинг жорий этилиши билан боғлиқ муҳим даврни бошдан 

кечирмоқда. 2022 йилга келиб дунё ЯИМнинг қарийб чорак қисми рақамли секторга тўғри келмоқда. 

ЯНГИ ЎЗБЕКИСТОННИНГ РАҚАМЛАШУВИ: МУАММО ВА ЕЧИМЛАР 

Ахунова Маърифат Хакимовна 

Фарғона политехника институти “Иқтисодиёт” кафедраси катта ўқитувчиси 

ahunovamarifatxakimovna@gmail.com 

Аннотация 
Ушбу мақолада рақамли иқтисодиётнинг имкониятлари, истиқболлари ва уларни белгиловчи 

омиллар кўрсатилган. Шунингдек, рақамли иқтисодиётнинг афзалликлари ва уни 

ривожлантиришнинг муҳим йўналишлари келтириб ўтилган. 

Калитли сўзлар 

рақамли иқтисодиёт, “блокчейн” технологиялари, рақамлаштириш, рақамлашган жараёнлар, 

электрон тижорат, электрон ҳужжат, креатив иқтисодиёт 

Ривожланган давлатларда рақамли иқтисодиётни жорий этишга аллақачон киришилган. Жаҳон 

иқтисодиётининг глобаллашуви ва технологияларнинг ривожланиши шароитида Ўзбекистоннинг 

иқтисодий тараққиётига рақамли иқтисодиётни ривожлантирмасдан эришиб бўлмайди. 

Таъкидлаш лозимки, Президентимизнинг “Ахборот технологиялари ва коммуникациялари 

соҳасини янада такомиллаштириш чора-тадбирлари тўғрисида” 2018 йил 19 февралдаги Фармони 

Ҳукуматимиз томонидан рақамли иқтисодиётни ривожлантириш бўйича муҳим чора-тадбирлар ишлаб 

чиқилишига ва ҳаётга татбиқ этилишига асос бўлди. 

Шу билан бирга, республикамизда “Рақамли Ўзбекистон-2030” дастурини ишлаб чиқилиши ва 

ҳаётга татбиқ этилиши, энг аввало, пухта ва мукаммал ташкилий-ҳуқуқий механизмларни 

шакллантириш, қолаверса, инновацион ғоялар, технологиялар ва ишланмаларни жорий этиш бўйича 

давлат органлари ва тадбиркорлик субъектларининг узвий ҳамкорлигини таъминлаш, барча соҳа ва 

тармоқларда ишлаб чиқариш ва хизмат кўрсатишни рақамли технологиялар билан қамраб олиш, бу 

борада замонавий билимларни чуқур эгаллаган, интеллектуал салоҳиятли кадрларни етиштириш, шу 

орқали, мамлакатда “ахборотлашган жамият” муҳитини яратишга хизмат қилади..  

Рақамли иқтисодиёт, бу — алоҳида фаолият тури эмас. Бу, аслида, ишбилармонлик, саноат 

объектлари, хизматлар деганидир. “Рақамли” атамаси мазкур соҳаларнинг барчаси ахборот 

технологияларидан фаол фойдаланишни англатади. Агар оддий иқтисодиётда моддий буюмлар асосий 

ресурс ҳисобланса, рақамли иқтисодиётда бу қайта ишланадиган ҳамда узатиладиган ахборот, 

маълумотлар бўлади. Уларнинг таҳлилидан сўнг тўғри бошқариш бўйича ечим ишлаб чиқилади. 

Баъзида у интернет иқтисодиёти, янги иқтисодиёт ёки веб-иқтисодиёт деган терминлар билан ҳам 

ифодаланади. Аслида, ўзимиз билмаган ҳолда ҳаммамиз рақамли иқтисодиёт ичидамиз, унинг 

қулайликларидан фойдаланамиз. Бу вақтингиз тиғиз пайтида Интернет орқали тушликка буюртма 

бериш, мобил илова орқали такси чақириш, узоқдаги яқинингизга пул жўнатишдан кўра кенгроқ 

имкониятлар бўлиб, трансчегаравий бизнес ҳамкорлик, электрон тижорий майдон, масофавий офис 

кабиларни ҳам қамраб олади.  
Рақамли иқтисодиёт рақамли технологияларга асосланган, электрон бизнес, электрон тижорат 

билан боғланган, рақамли товар ва хизматлар ишлаб чиқараётган ва тақдим этаётган иқтисодий 

фаолиятдир. Бугун уйдан чиқмасдан тўловларни амалга ошириш,  ҳеч бир муаммосиз масофавий 

таълим олиш, дунёнинг йирик кутубхоналаридан фойдаланиш ва ҳатто ишлаш мумкин. Бунда 

иқтисодий хизмат ва товарлар учун ҳисоб-китоблар электрон пул орқали амалга оширилади. Рақамли 

иқтисодиёт концепцияси атомдан битга, яъни кимёвий энг кичик заррадан электрон бирликка ўтишга 

асосланади.    

Ақл-заковат ва илм — тараққиёт қанотидир. Замонавий илм-фаннинг чўққиси юқори 

технологияларда, рақамли оламда кўзга ташланади. Тўртинчи саноат инқилоби тараққиётнинг янги 

кўриниши — “рақамли иқтисодиёт” бошлангани англатади. Бугунги кунга келиб жаҳонда рақамли 

иқтисодиёт тараққий этган 20 мамлакатда 2 триллион АҚШ долларини ташкил этаётгани ҳисоблаб 

чиқилган.  

Нуфузли халқаро ташкилотлар олиб борган таҳлиллар натижаларига кўра, рақамли иқтисодиёт 

ялпи ички маҳсулотни камида 30 фоизга оширади, шунинг баробарида, хуфёна иқтисодиётга барҳам 

беради. 

Рақамли иқтисодиёт – бу янги технологиялар, платформалар ва бизнес моделлари яратиш ва 

уларни кундалик ҳаётга жорий этиш орқали мавжуд иқтисодиётни янгича тизимга кўчириш бўлиб, 

қуйидаги қулайликларга эга: 

- тўловлар учун харажатлар камаяди (масалан, банкка бориш учун йўлкира ва бошқа ресурслар 

тежалади). 

- товарлар ва хизматлар ҳақида кўпроқ ва тезроқ маълумот олинади. 

- рақамли дунёдаги товар ва хизматларнинг жаҳон бозорига чиқиш имкониятлари катта. 

- истеъмолчи фикрини тез олиш ҳисобига товар ва хизматлар жадал такомиллаштирилади. 

- тезроқ, сифатлироқ, қулайроқ. 

Зеро, рақамли иқтисодиёт ақл бовар қилмас катта ҳажмда рақамли маълумотларни тўплашда 

давом этмоқда. 2022 йилда глобал IP трафик ҳажми 150 700 Гбит/с(солиштириш учун 2017 йил 45 000 

Гбит/с)  чиқиши кутилмокда. 

Рақамли иқтисодиёт инсонларнинг турмуш даражасини сезиларли даражада оширади, бу унинг 

асосий фойдасидир. 

Давлатнинг рақамли  иқтисодиётни  ривожлантириш йўлини танлаганлиги ахборот 

технологиялари соҳасида ва умуман, электрон ҳужжатлар айланмаси соҳасида янги йўналишлар очиб 

https://aniq.uz/iktisod
https://aniq.uz/iktisod
https://aniq.uz/iktisod
https://aniq.uz/iktisod
https://aniq.uz/biznes
https://aniq.uz/iktisod

https://aniq.uz/iktisod

беради. “Рақамли технологиялар” томон бурилишга бутун жаҳон интернет тармоғи ва сифатли 

алоқанинг ривожланиши сабабчи бўлди.  

Хулоса ва таклифлар 
Рақамли иқтисодиётни ривожлантириш бошқа мамлакатлар каби, Ўзбекистон учун ҳам унинг 

дунё миқёсидаги рақобатбардошлигини белгилаб берадиган аҳамиятга молик масалалардан бири 

ҳисобланади. Шуни ҳам тан олиш керакки, Ўзбекистонга бугунги кунда мақбул келадиган тадбир 

қисқа даврда – биринчи навбатда, технологик ортда қолишдан қутулишдир. Хозирда эса 

мамлакатимизда зарур миқдордаги тўлақонли иқтисодиёт субъектлари йўқлиги туфайли етук ва 

тўлақонли рақамли иқтисодиётни ўз-ўзидан шакллантириш учун шарт-шароитлар йўқ. Бу эса 

давлатимизга рақамли иқтисодиётнинг ривожланишини учун шарт-шароитлар яратиш, уни энг 

керакли соҳаларга йўналтириш ва бу жараённи имконият даражасида рағбатлантириш зарурлиги 

демакдир. 

Бу борада норматив-ҳуқуқий ҳужжатлар лойиҳаларини барча манфаатдор вазирликлар, 

идоралар, маҳаллий ижро этувчи ҳокимият органларига кўриб чиқиш, электрон рақамли имзодан 

фойдаланган ҳолда келишиш (виза қўйиш) учун, шу жумладан бир вақтнинг ўзида кенг жамоатчилик 

ва мутахассислар муҳокамасини ўтказиш ва тезкор жўнатиш учун вақтни ва меҳнат ресурсларини 

сезиларли даражада тежаш мақсадида ягона электрон тизими “project.gov.uz” жорий этилгани, Бош 

вазирнинг тадбиркорлар мурожаатларини кўриб чиқиш виртуал қабулхонаси “business.gov.uz” портали 

ишга туширилгани, замонавий инфратузилмага эга бўлган “IT-парк”лар ташкил этилганлиги фикримиз 

исботилир. Ижобий натижалар бор, бироқ бу етарли дегани эмас. Аҳолининг барча қисмида ҳам 

рақамли малаканинг етарли эмаслиги рақамли иқтисодиётни ривожлантириш йўлдаги яна бир тўсиқ 

бўлиб келган. Шунингдек, рақамли товар айланмаси ҳам паст ҳисобланди. Click, Payme, M-bank, Upay, 

Oson ва бошқа онлайн тўловларга имкон берувчи тўлов тизимлари мавжуд бўлишига қарамай мобил 

тўловлар, интернет, коммунал тўловлар учун онлайн тўловларни амалга ошириш кўрсаткичи юқори 

эмас. Рақамлашув ва киберхавфсизлик тушунчалари доимо ёнма-ён келади. Чунки барча тизим ва 

жараёнларни рақамлаштириш билан бирга, уларнинг техник жиҳатдан мукаммал ва бехато ишлашини, 

хавфсизлигини таъминлаш муҳим ҳисобланади. Юртимизда рақамли иқтисодиётни ривожлантиришга 

қанчалик эътибор қаратилаётган бўлса, киберхавфсизликни таъминлаш ҳам шунча долзарблик касб 

этмоқда. Ўзбекистон киберхавфсизлик глобал индексида ўзи позициясини мустаҳкамлаб бормоқда. 

2017 йилда мамлакатимиз бу рейтингда 93-ўринни эгаллаган бўлса, 2018 йилда 52-ўринга кўтарилди. 

2020–2023 йилларга мўлжалланган киберхавфсизликка доир миллий стратегия кўра 

киберхавфсизликнинг ягона тизими ва муҳим ҳисобланган инфратузилмани киберҳужумлардан ҳимоя 

қилиш соҳасидаги ҳуқуқий база шакллантирилди. Киберхавфсизлик тўғрисида”ги қонунда эса ахборот 

коммуникация ва технологиялари тизимини замонавий кибертаҳдидлардан ҳимоя қилиш, турли 

даражадаги тизимлар учун киберхавфсизлик бўйича замонавий механизмларни жорий этиш, мазкур 

соҳада давлат органлари, корхоналар ва ташкилотларнинг ҳуқуқлари ва мажбуриятларини белгилаш, 

уларнинг фаолиятини мувофиқлаштириш кабилар акс этиши кутилмоқда.  

Мамлакатимизда замонавий дастурлаш технологияларини ўзлаштирган кадрларни тайёрлашга 

алоҳида эътибор қаратилмоқда. Жумладан, шу мақсадда “Бир миллион дастурчи” лойиҳаси амалга 

оширилмоқда.  

Шуни таъкидлаш жоизки, мамлакатимизда рақамли иқтисодиётни ривожлантиришда аввало шу 

соҳага керакли кадрлар масаласини, уларни тайёрлайдиган таълим соҳасига эътиборни қаратишни 

таклиф қилган ҳолда, қуйидагича хулоса килиш мумкин: 

- рақамли иқтисодиёт тўгрисида замонавий илмий ва амалий асарлар яратиш 

-замонавий рақамли иқтисодиёт талабларига жавоб берадиган меҳнат бозорини ташкил қилиш 

механизмларини ишлаб чиқиш 

-юқори малакали дастурчилар ва соҳа мутахассисларини тайёрлашни йўлга қўйиш 

- рақамли иқтисодиёт соҳасидаги хорижий тажрибаларни ўрганиш ва уларни республика 

иқтисодиётига татбиқ қилиш 

-электрон платформали технологиялардан фойдаланган холда иқтисодиётнинг турли соҳа ва 

тармоқларига миллий тизимлар яратиш 

Хулоса қилиб айтадиган бўлсак, ҳар бир мамлакат ривожланиши учун янги-янги ўзгаришлар, 

ғоялар, вақти -вақти билан ўзгариб турадиган янгича тартиблар бўлиши лозим. Мамлакатимиз 

тараққиётининг истиқболи ҳам рақамли иқтисодиёт ривожланиши ва рақамли технологияларнинг 

қамров даражасига таянади.  

